  PROSJEKTPLAN

Kort omtale av prosjektet:

Det blir sett i gang eit forprosjekt som skal gi grunnlag for å vurdere om det skal satsast på helseturisme på Hovden. Prosjektet har utspring i intitiativ frå næringslivet og drøftingar med ulike aktørar i offentleg sektor og akademia. 
Forprosjektet er tenkt etablert som eit pilotprosjekt innanfor Innovativ Fjellturisme. Det blir teke utgangspunkt i demografisk utvikling, fokus på førebyggande helse og trendar i samband med kobling av helse, idrett og reiseliv. 

Prosjektet vil hente inn kunnskap og gjennomføre analyser, slik at visjonar, mål og strategiar kan avklarast. Organisering og gjennomføring bygger på sterkt samarbeid mellom næringsliv, offentleg sektor og akademia.

Bykle 01.08.07
Prosjektansvarleg:                         Prosjektleiar:

Hovden Ferie AS                          Bykle & Hovden Vekst AS
1. MÅL OG RAMMER

1.1  Bakgrunn
Hovden deltek i prosjektet Innovativ Fjellturisme, som set fokus på auka tilstrøyming av turistar i sommarhalvåret, og dermed skape meir stabil heilårleg drift og betre lønsemd for destinasjonane. 
Gjennom arbeidet med Masterplan, fleire temadagar og andre drøftingar, er det sett fokus på om Hovden skal satse på ein særeigen profil, eller vere lik alle andre fjelldestinasjonar. Rekneskapsanlyser syner at det er viktig med auka lønsemd, for å skape utviklingskraft. Masterplanen si satsing på ”Hovden Naturpark” vi passe godt saman med satsing på velvære- og helseturisme.
Hovden har kome fram til at ein vil vurdere grunnlag for ei sterk satsing i retning av helseturisme. Destinasjonen har ein del lokale fortrinn, både naturmessige og gjennom oppbygd infrastruktur. Skigymnaset og fylkeskommunen si satsing på dette, saman med Agder Universitet sitt engasjement innanfor folkehelse, skaper viktige strategiske alliansar for utvikling av eit prosjekt. 
Demografisk utvikling i dei fleste land syner at folk blir eldre og har betre helse opp i høgare alder. Utvikling innanfor fleire områder, m.a. medisin og teknologi gjer at fleire kan leve eit aktivt liv opp i høg alder. 
Effektane av forebyggande helsearbeid er godt dokumenterte, og vi kan vente at dette får større fokus i framtida. Vi har aukande utfordringar med at fleire og fleire fell utanfor arbeidslivet, før vanleg pensjonsalder. Dei offentlege helseutfordringane og utvikling av nye trendar syner også at den enkelte kjem sjølv til å ta større ansvar for eiga helse. Dermed vil det bli fokusert meir på helsefremmande arbeid, både frå det offentlege si side og gjennom private initiativ. Det har også vore sterk utvikling i synet av at helse og velvære spenner mykje vidare enn til somatikk. Den mentale sida av helseomgrepet og nye terapiar frå andre delar av verda får større plass.

Arbeidet med helseturisme på Hovden har vore drøfta grundig med HIA og fylkeskommunen. For betre klargjering av innhald og potensiale på generelt nivå, er det utarbeidd ein forstudie: ”Helseturisme på Hovden, et mulig utviklingsprosjekt?” Konklusjonen er at det finst både ressurs- og markedsmessige forhold som gir grunnlag for å satse på helse og velvære på Hovden.  Ein rapport frå Mintel Internasjonal Group: Helth and Wellness Tourism- Global 2004” gir ein del interessante innspel og grunnlag for å vurdere dette satsingsområdet på Hovden.
Det er viktig å ha eit godt fundament og god strategisk forankring, før ein startar investeringar og profilbygging av helseturisme på Hovden. Vi vil derfor gjennomføre eit ganske omfattande forprosjekt. Forprosjektet skal gi grunnlag for ei rekke sentrale avgjerdspunkt, som skaper eit felles fundament for eventuell vidare satsing. Det må utviklast visjon og strategi for eit hovedprosjekt. Vidare må vi skaffe kunnskap, gjennomføre avgrensigar og utvikle organisasjon for eit hovedprosjekt. Vi legg opp til eit tett og forpliktande samarbeid mellom næringslivet, offentleg sektor og akademia. Dette vil sikre forankring og gi sterk nok fagleg tyngde inn i forprosjektet.
1.2  Prosjektmål

Gjennom forprosjektet må det arbeidast mykje med visjon, mål og strategi for eit eventuelt hovedprosjekt. I forprosjektet vil det vere sentralt å kome fram til felles mål og retning for vidare arbeid. I tillegg til avklaring av vidare satsing på eit hovedprosjekt, vil ein altså ganske snart kome inn på meir langsiktig visjon og mål.

Forprosjektet har mål om kunnskapsinnhenting, forankring, avklaringar og framtidig satsing.    
Mål i forprosjekt om helseturisme på Hovden:

· Det skal gjennomførast strategiske valg om vidare satsing på helseturisme
· Det skal etablerast eit breit lokalt samarbeid, som saman med ekstern kompetansetilførsel, kan skape godt forankra fundament for vidare satsing
· Det skal utviklast visjon, mål og strategiar for eit hovedprosjekt

· Forprosjektet skal foreslå organisasjon for eit hovedprosjekt.
Måla er krevjande, fordi dei både krev tilgang på sterk kompetanse, vanskelege prioriteringar og robust forankring. Organisering og arbeidsform blir lagt opp i forhold til desse utfordringane.

2.  PROSJEKTOMTALE
Arbeidet med å avklare om Hovden bør satse på helseturisme har starta opp gjennom lokale drøftingar og møter. Forstudien frå Aniara og ”Work-shopar” som er gjennomførte, har gitt konkretisering av utfordringane og sett fart i arbeidet. 
Aktørane på Hovden har gitt brei tilslutning til at det er interessant å arbeide vidare med helseturisme. Hovden Badeland er i gang med utvikling av planar for vidareutvikling av anlegget. Kommunen har starta arbeidet med ein kommunedelplan som skal fastlegge robuste løysingar for tur-og sykkelstiar og skiløyper. Begge hotella har arbeidd med planar for sterkare satsing på spa/velvære, og i sommar blei det gjennomført fleire pilgrimsvandringar frå Hovden til Røldal. Kommunen har gjennomført eigne prosjekt innanfor telemedisin. I forprosjektet blir det viktig å få konkretisert den infrastrukturen som ligg på plass, og analysere korleis vidare satsing bør fokuserast, dersom helsetursime skal bli ein klar profil for Hovden.

Helseturisme er i sterk vekst internasjonalt, jamf. ”Mintel Internasjonal Group: Helth and Wellness Tourism- Global 2004”  Det er fleire ulike trendar og erfaringar med den satsinga som er gjort internasjonalt. I første omgang er det viktig å få ein betre oversikt over det som er etablert og fungerer bra. Så må det gjennomførast strategiske valg og prioriteringar for Hovden. I den fasen av forprosjektet vil det vere viktig å skaffe kunnskap gjennom informasjonsinnhenting. Det blir lagt opp til å gjennomføre ein studietur, for å få fram konkrete eksempel, gi inspirasjon og skape felles fundament for drøftingane i forprosjektet.

Forprosjektet må likevel fokusere på at dei beste resultata ikkje kjem gjennom å ta kopi av konsept frå andre stader. Det må tidleg fokuserast på kva som skal vere det særeigna med Hovden sin helseturisme. Eit aktuelt spørsmål er om det bør utviklast ein ”nordisk modell” som skil seg ut frå satsingane i Mellom Europa.

Forstudien gir god retning for mange av dei spørsmåla som må avklarast i forprosjektet. 

Det er fleire ulike segment som kan velgast for vidare satsing. Eit skilje går mellom samarbeid med offentleg sektor med rehabilitering og tilbakeføring til arbeidslivet, og meir reindyrking av privat ansvar/bedriftsmarked. Vidare må det vurderast kor mykje ein skal satse på tilrettelegging i forhold til å ha kompetent personell, som gjennomfører ulike opplegg med kundane.
I arbeidet med å sjå vidare på marked og profil, er det viktig å utnytte strategiske alliansar. Eit markert trekk ved dette forprosjektet, er at både fylkeskommune og universitetsmiljøet syner så sterk interesse og vilje til å delta i det vidare arbeidet. Agder Universitet har eiga satsing på utdanning innanfor folkehelse, med fokus på helsefremmande aktivitetar. Dei har signalisert vilje til eit samarbeid med Hovden. Eksempel på dette han vere masteroppgåver eller doktorgradsarbeid knytta til det aktuelle temaet. Universitetet sitt samarbeid med den vidaregåande skulen på Hovden bør også systematiserast i samband med prosjektet. Sørlandets Sykehus HF satsar på førebygging og har uttalt interesse for å gi innspel og delta i drøftingar i samband med eit prosjekt på Hovden. Saman med fylkeskommunen si positive satsing på Hovden, gir dette forprosjektet sterk forankring og satsing i regional samanheng.   

Skal måla for prosjektet oppnåast, må det gjennomførast fleire strategiske valg. Slike val kan vere vanskelege, når dei skal gi retning for heile destinasjonen. Skal konklusjonane vere robuste, krev det sterk lokal forankring. Det er derfor lagt opp til breidde i organiseringa av prosjektet. I tillegg er det viktig å satse breit når det skal gjennomførast studietur, temadagar og work-shop samlingar. 
3.  ORGANISERING

Det er viktig at forprosjektet er godt forankra i reiselivsmiljøet på Hovden. Det inneber også at det må vere grunnleggande tillit til dei som skal ha sentrale roller i gjennomføringa. Det kan blir mindre justeringar i organiseringa som er skissert.. 

3.1  Prosjektleiing
Prosjektleiinga blir utført av Bykle og Hovden Vekst AS 
Det blir etablert ei eiga arbeidsgruppe, og forprosjektet bør i stor grad bygge på eit teamarbeid. Deltakarar i arbeidsgruppa:

· Marianne Fedde Lilland, HovdenFerie

· Torvald Gautland, Hovden Badeland
· Oddbjørn Pedersen-Rise, Eminent Hovdestøylen
· Gunnar Knudsen, reiselivskoordinator Aust-Agder fylkeskommune
· Jon Wergeland, avdeling for helse og idrett, Universitetet i Agder
· Jon Rolf Næss, Hovden vidaregåande skule / skigymnas
· Prosjektleiar frå BHV
 3.2 Andre roller 

Hovden Ferie AS vil vere prosjekteigar og prosjektansvarleg. 
Styringsgruppa blir samansett av deltakarar frå reiselivsnæringa, kommunen, HIA, Innovasjon Norge og fylkeskommunen.  

Deltakarar i styringsgruppa:
· Jon Wergeland, avdeling for helse og idrett, Universitetet i Agder
· Stein Vabo, lege, Bykle kommune

· Ole P. Bruun, Hovden Høyfjellsenter

· Elin Z. Monsen, Hovden Høyfjellshotell

· Tom Kvinlog, Hovden skisenter

· Kjell Pedersen-Rise, HovdenFerie 
· Kirsten Borge, Aust-Agder fylkeskommune

· Erling Hellum, Innovasjon Norge
I tillegg til styringsgruppe og arbeidsgruppe kan det i dette forprosjektet vere viktig å etablere ei referansegruppe, som kan brukast til innhenting av idear, men også tilføre fagkompetane inn i prosjektet. Det vil i denne samanhengen vere aktuelt å trekke inn deltakarar med sterk kompetane innanfor marked og reiselivssatsing, forebyggande helse, deltakarar med innspel innanfor mental helse og alternative handsamingsteknikkar. Organisasjonar som det er aktuelt å hente ressurspersonar frå vil vere MIMIR/Aniara, SSHF, UiA m.fl. 

Styringsgruppa oppnemner sjølv referansegruppe. 
4. BESLUTNINGSPUNKT, OPPFØLGING OG MILEPÆLAR

4.1  Beslutningspunkt

Det blir ikkje rekna som aktuelt å vurdere avslutning av forprosjektet, før det er fullført i samsvar med prosjektplanen. Avslutninga av forprosjektet vil vere eit sentralt beslutningspunkt for vidare satsing.. 
4.2  Oppfølging

Styringsgruppa vil spele ein aktiv rolle gjennom heile prosjektperioden. I tillegg til klare milepelar, vil det vere ei rekke vurderingar styringsgruppa må ta stilling til under vegs i prosjektet. Det er også lagt opp til at styringsgruppa skal oppnemne referansegruppe og vedta justeringar i prosjektopplegget. Styringsgruppa legg fram endelege konklusjonar og forslag til vidare satsing.  
Styringsgruppa har under heile prosjektperioden ein viktig funksjon i samband med informasjon og forankring i respektive organisasjonar. Styringsgruppa vil også spele ein viktig rolle i forhold til kommunikasjonsopplegg med eksterne samarbeidsaktørar. Styringsgruppa vil ha møter om lag ein gong pr mnd.

HovdenFerie AS er er prosjektansvarleg og prosjekeigar. Det er naturleg at destinasjonsselskapet har denne rollen. Prosjekteigar vil vere ein sental aktør i forhold til samla finansieringsopplegg for prosjektet.
Arbeidsgruppa legg opp møter etter behov. Det blir lagt opp til at mykje av arbeidet kan samordnast via e-post, telefon- og videokonferansar. Det kan også variere om alle medlemene treng å møte, avhenig av tema som blir tekne opp.
4.3  Milepælar 

	Milepæl
	Dato
	Oppgave/resultat som skal være utført/oppnådd

	MP-01
	15.09.07
	Tilsagn frå Innovativ Fjellturisme og vedtak om igangsetting 

	MP-02
	01.10.07
	Prosjektorganisasjon etablert

	MP-03
	30.11.07
	Workshop med inviterte ressurspersonar gjennomført 

	MP-04
	01.03.08
	Temadag – brei deltaking, framlegging materiell 

	MP-05
	15.03.08
	Innhenta kunnskap og analyser gjennomført

	MP-06
	15.04.08
	Konklusjonar for vidare satsing

	MP-07
	25.04.08
	Presentasjon av konklusjonane i forprosjektet


5.   RISIKOANALYSE OG KVALITETSSIKRING

5.1  Risikovurdering
	Risiko:
	
	
	
	
	

	Beskrivelse
	Sannsyn legheit*
	Betydning **
	Prioritet
	Tiltak
	Ansvarlig

	1. Manglande vilje til deltaking
2. Manglande forankring av konklusjonar
3. Koordinering mot eksterne aktørar

3. Manglande finasiering
4. Budsjettsprekk
7.Tidsplanen sprekk

	1
3
2
2
2
3

	5
4

4
4
4
2

	5
12
8
8
8
6
	Motivere gjennom reiselivslag m.m.
Organisering og utarbeiding av informasjonsopplegg, godt prosessopplegg
Etablere forpliktande arbeidsplanar/opplegg
Kommunikajsonsopplegg og gode søknader
Økonomiske forpliktingar frå dei ulike partane
Etablere klar framdriftsplan og mløteopplegg
	HovdenFerie
Arb.gr/St.gr
PL/St.gr
PL/PE
PL/St.gr
PE/St.gr/PL


	*1-5, der 5 er mest sannsynleg

**1-5, der 5 har størst betydning for prosjektet


5.2  Kritiske suksessfaktorer
Det blir her lista opp nokre faktorar som vil vere viktig for at prosjektet skal lykkast:
· Prosjektet må ha brei forankring og prioritet i  reiselivsnæringa og kommunen
· Det må etablerast gode informasjons- og kommunikasjonsrutiner i alle ledd
· Det må fokuserast på destinasjonsutvikling

· Prosjektet må hente inn sterk kompetanse i informasjonsinnhenting og analyser 
6.   GJENNOMFØRING

6.1  Hovedaktivitetar

Dei mest sentrale aktivitetane i prosjektet vil vere:

· Organisering av forprosjektfasen

· Oppnemne prosjektleiing, styringsgruppe og arbeidsgruppe

· Forankre dei vala som blir gjort i samband med organisering

· Konseptuering av mogleg helseturisme på Hovden

· Oversikt over moglege segment og målgrupper

· Gjennomgang av det Hovden kan tilby i dag

· Oversikt over eksisterande planar

· Kontakt mot eksterne aktørar, t.d. NAV m.fl.

· Prioriteringar

· Markedsmålingar

· Etablere opplegg saman med HIA

· Gjennomføre målingar

· Kompetansetilførsel
· Workshop med eksterne bidragsyterar og deltakarar
· Gjennomføre studietur

· Temadagar
· Bruke eksterne ressursar til innhenting og analyser

· Avgrensingar.

· Prioritere segment som prosjektet skal gå vidare med

· Prioritere bort områder som ikkje er naturleg å ta med i vidare arbeid for Hovden  

· Forankringsarbeid.
· Utarbeide informasjonsopplegg/møtepunkt
· Brei invitasjon til temadag m.m.

· Kartlegge bedriftene sine preferansar

· Etablere ei kjernegruppe for vidare satsing

· Konklusjon/ hovedprosjekt  
· Utarbeide konklusjonar og forankre desse
· Presentere og forankre konklusjonane

· Kartlegge eksterne aktørar sin vilje til vidare deltaking

· Utarbeide søknad for hovedprosjekt

6.2  Tids- og ressursplaner

Det blir utarbeidd eige gantt-skjema, som følger som vedlegg til prosjektplanen. Dette viser hovedaktivitetane og tidsforbruk for desse. Gjennom oppstilling av gantt-skjema får ein også oversikt over kritisk line i prosjektet. Det er ambisjon om å gjennomføre mesteparten av analysearbeidet og studietur før årsskiftet. Derved vil mesteparten av kostnadane kome i 2007. 
7.   ØKONOMI

HovdenFerie AS vil løyve midlar til gjennomføring av forprosjektet. I tillegg vil HF og aktørane i næringslivet yte bidrag gjennom arbeidsinnsats og eigenandelar. Det er lagt opp til at fylkeskommunen yter noko støtte til prosjektet. Planen er basert på at Innovativ Fjellturisme godkjenner forprosjektet som Hovden sitt pilotprosjekt og yter kr 200.000 i  støtte til gjennomføringa.. 

Budsjett- og finansieringsplan
	Budsjett
	Finansieringsplan

	Kostnadsart  (Hovedpostar) 
	NOK
	Kjelde
	NOK

	Prosjektleiing
	125.000
	Innovativ Fjellturisme
	200.000

	Studietur
	135.000
	Aust-Agder fylkeskommune
	20.000

	Workshops/temadagar
	110.000
	Hovden Ferie AS
	135.000

	Eksternt analysearbeid
	35.000
	Deltakande bedrifter
	85.000

	Diverse kostander
	35.000
	
	

	
	
	
	

	SUM
	440.000
	SUM
	440.000


Budsjettet er sett opp med kostnader eks.MVA.
8.  KONTRAKTER OG AVTALAR

Medlemene i styringsgruppa skal aktivt gje innspel til prosjektet og delta på møter i samsvar med eigen plan.

Det blir inngått eigen avtale mellom PA og PL, som skal leggast fram for styringsgruppa til godkjenning. 
Innkjøp av delleveransar, skal godkjennast av styringsgruppa. PL har ansvar for oppfølging av slike avtalar. 
  HELSETURISME PÅ HOVDEN

